
Mukundaprasada Stavaraja

ಮುಕುಂದಪ್ರಸಾದಸ್ತವರಾಜಃ

ಅಲಂಕಾರಮೋಂಕಾರಮಂಜೂಷಿಕಾಯಾ-
ಸ್ತ್ರಿಲೋಕೀನಿದಾನಂ ತ್ರಿವೇದೀ ನಿಧಾನಂ .

ಮಣಿಂ ಕಂಚಿದೀಡೇ ಸುಮಂಗಲ್ಯಶೀಲಂ
ಯಶೋದಾನಶೂರಂಯಶೋದಾಕಿಶೋರಂ .. 1..

??ಆಂದ್ರಾಭಮಿಂದ್ವರಶ್ಯಾಮಗಾತ್ರಂ
ಸನಂದಾದಿಯೋಗೀಂದ್ರವಂದ್ಯಂ ಪವಿತ್ರಂ .

ಶರಣ್ಯಂ ಸಹಸ್ರಾಂಶುಶೀತಾಂಶುನೇತ್ರ
ಪ್ರಪದ್ಯೇಽನವದ್ಯಾಂಗಮಕ್ರೂರಮಿತ್ರಂ .. 2..

ಪ್ರಕಾಶೈಕರೂಪಂ ಹೃದಾಕಾಶದೀಪಂ
ಪ್ರಮಾತಾರವಿಂದಪ್ರಭಾಚೋರಪಾದಂ .

ಮಹಾರತ್ನವಿನ್ಯಸ್ತಮಂಜೀರಭೂಷಾ-
ಮಯೂಖಾವಲೀಲಿಪ್ತಪಾದಾಂಗುಲೀಕಂ .. 3..

ಸಮುತ್ತಪ್ತಚಾಮೀಕರಾಕಾರವಸ್ತ್ರಂ
ಕನದ್ದಿವ್ಯಮಾಣಿಕ್ಯಕಾಂಚೀಕಲಾಪಂ .

ಸ್ಫುರತ್ಕೌಸ್ತುಭಶ್ರೀಪರಿವ್ಯಾಪ್ತವಕ್ಷಃ-
ಸ್ಥಲೀಲೋಲಹಾರಾವಲೀರಾಜಮಾನಂ .. 4..

ಬೃಹತ್ಕಂಕಣಾಬದ್ಧಶೋಣಾಶ್ಮಮಾಲಾ-
ರುಚಿಸ್ತೋಮಸಂರಕ್ತಹಸ್ತಾರವಿಂದಂ .

ಸುವರ್ಣಾಂಗದಜ್ಯೋತಿರುದ್ಭಾಸಿತಾಂಸಂ
ಪರಿಷ್ಕಾರನಿಷ್ಕೇಣ ಪರ್ಯಾಪ್ತಕಂಠಂ .. 5..

ಗದಾಶಂಖಚಕ್ರಾಸಿಕೋದಂಡಸೇವ್ಯಂ
ಭುಜಂಗಾಧಿರಾಜಾಭಿರಾಮೋರುಬಾಹುಂ .

ಲಸತ್ಕಂಬುಬಿಂಬೋಕಹೃತ್ಕಂಧರಾಭಂ
ನವೀನಪ್ರವಾಲಪ್ರವಾಹಾರುಣೋಷ್ಠಂ .. 6..

ಸುವೃತ್ತಾತಿಶುದ್ಧದ್ಯುತಿಸ್ನಿಗ್ಧದಂತ-
ಪ್ರತಿಕ್ಷಿಪ್ತಸಂಭಿನ್ನಕುಂದಪ್ರಸೂನಂ .

ಹಸತ್ಕರ್ಣಿಕಾರಸ್ಫುರತ್ಕರ್ಣಿಕಾರ-

ಪ್ರಭಾಮಂಜರೀಪಿಂಜರೀಭೂತಗಂಡಂ .. 7..

ಪ್ರಬುದ್ಧಾರವಿಂದಪ್ರತೀಕಾರನೇತ್ರಂ
ಪ್ರಕೃಷ್ಟಪ್ರಕಾಶೇಂದುದಾಯಾದವಕ್ತ್ರಂ .

ಕಿರೀಟದ್ಯುತಿಕ್ಷಿಪ್ತಸೌವರ್ಣಗಾತ್ರಂ
ಕೃಪಾಲುಂ ಪರಂ ನೌಮಿ ಪದ್ಮಾಕಲತ್ರಂ .. 8..

ಸಮಾಕರ್ಣಿತೋದೀರ್ಣಗಂಧರ್ವಚಾಟು-
ಪ್ರಬಂಧಃ ಪತಂಗಪ್ರಧಾನಾಧಿರೂಢಃ .
ಪ್ರಪನ್ನರ್ತಿಹಾರಃ ಪ್ರಣೋದಪ್ರವೀಣಃ
ಪುರಸ್ತಾದದಸ್ತಾತ್ ಪುರಾಣಃ ಪುಮಾನ್ ನಃ .. 9..
ಸುಧಾಸಾರಸುಶ್ವೇತಯಾ ದೇಹಭಾಸಾ
ಸಮಂತಾನ್ನಿಷಿಂಚನ್ ಸ ಪಂಚಾಯುಧೋ ನಃ .
ಸದಾ ಸನ್ನಿಧಾನಂ ನಿಧಾನಂ ಬುಧಾನಾಂ
ವಿಧೇಯಾದಮೇಯಾಗಮಾಂತಾವಿಧೇಯಃ .. 10..
ಜಗನ್ನಾಥ ಜನ್ಮಾದಯಸ್ತೇ ನ ಸಂತೀ-
ತ್ಯನೇಕೇ ಗೃಣಂತಿ ಶ್ರುತೀನಾಂ ನಿಗುಂಭಾಃ .
ಅಸಕ್ತಸ್ವಭಕ್ತಾನುಕಂಪೀ ಪುರಸ್ತ್ವಂ
ದರೀದೃಶ್ಯಸೇ ದೇವ ನಂದಾದಿಗೇಹೇ .. 11..

ಇಹಾಜಾಯಮಾನೋ ಮುಹುರ್ಜಾಯತೇಽಪೀ-
ತ್ಯಸಾವಾದಿದೇವಃ ಶ್ರುತಿಃ ಕಾಚಿದಿಂಧೇ .

ನ ಚೇಯಂ ವಿರೋಧಪ್ರಸಕ್ತಿರ್ಯತಸ್ತೇ
ನ ಖಲ್ವೀದೃಶಂ ಜನ್ಮಕರ್ಮಾದಿ ದಿವ್ಯಂ .. 12..

ಯಏಷೋಽನ್ತರಾದಿತ್ಯ ಉದ್ಯತ್ಪ್ರಕಾಶಃ
ಸುವರ್ಣಾರುಣಶ್ಮಶ್ರುಕೇಶಃ ಸುಪರ್ಣಃ .
ಜ್ವಲದ್ದಿವ್ಯಭೂಷಾಂಶುದೇದೀಪ್ಯಮಾನಃ
ಸ ಏವೇತಿ ನಿಶ್ಚೀಯತೇ ಸಾಧುಭಿಸ್ತ್ವಂ .. 13..

ನ ತತ್ರ ಪ್ರಕಾಶತ್ಯಸೌ ತೀವ್ರಭಾನು-
ರ್ನ ವಾ ಶೀತಭಾನುರ್ನ ತಾರಾಕುಲಾನಿ .

ಇಮಾ ವಿದ್ಯುತೋ ನೈವ ವಹ್ನಿಃ ಕುತೋಽಯಂ
ತ್ವದೀಯೇನ ಸರ್ವಂ ಪ್ರಕಾಶನ ಭಾತಿ .. 14..

ರಸೋಽಸಿ ತ್ವಮಪ್ಸು ಪ್ರಭಾ ಚಂಡಮಾನೌ
ಸುಗಂಧೋಽಸಿ ಭೂಮೌ ಸುಧಾ ಶೀತಧಾಮ್ನಿ .

ಭವಾನ್ ಪುಂಸಿ ಚೈತನ್ಯಮೂಷ್ಮಾ ಕೃಶಾನೌ
ಧನುರ್ವ್ಯಾನಿ ಚ ತ್ವಂ ಸಮೀರೇ ಚ ಸತ್ತ್ವಂ .. 15..

ನರೇಂದ್ರಂ ನರಾಣಾಂ ಸುರೇಂದ್ರಂ ಸುರಾಣಾಂ
ಧರಿತ್ರೀಧರಾಣಾಂ ಚ ಸೌವರ್ಣಶೈಲಂ .

ಕವೀನಾಂ ಚ ಶುಕ್ರಂ ಸುರಾಯೇಂ ಗುರೂಣಾಂ
ಭೃಗುಂ ತ್ವಾಮೃಷೀಣಾಂ ಬುಧಾಃ ಸಂಗಿರಂತೇ .. 16..

ಕುಮಾರೋ ಭವಾನ್ ನಾಥ ಸೇನಾಪತೀನಾಂ
ಮುನೀನಾಂ ಭವಾನ್ ವ್ಯಾಸನಾಮಾ ಮುನೀಂದ್ರಃ .
ಭವಾನ ಸ್ಥಾವರಾಣಾಂ ತುಷಾರಾದ್ರಿರುಚೈ-
ರ್ಭವಾನ್ ಪಾರಿಜಾತೋಽಸ್ತಿ ಕಲ್ಪದ್ರುಮಾಣಾಂ .. 17..

ಭವಾನ್ ಶಂಕರೋ ನಾಮ ರುದ್ವೇಷು ಭದ್ರೋ
ಭವಾನ್ ಕಾಪಿಲೀಯೋಗಸಿದ್ಧೇಷು ಮೂರ್ತಿಃ .
ಭವಾನ್ ವಾಸುಕಿಃ ಪನ್ನಗೇಷು ಪ್ರವೀರೋ
ಭವಾನುತ್ತಮೌಜಾಃ ಪತಂಗೇಷು ತಾರ್ಕ್ಷ್ಯಃ .. 18..
ಭವಾನಕ್ಷರಾಣಾಮಕಾರಃ ಪ್ರತೀತೋ
ಭವಾನ್ ಪಾಂಡವಾನಾಮಪಿ ಶ್ವೇತವಾಹಃ .
ಭವಾನ್ ಪಾದಪಾನಾಂ ವರಃ ಪಿಪ್ಪಲದ್ರು-
ರ್ಭವಾನ್ ಸಾಮವೇದೋಽಸ್ತಿ ವೇದೇಷು ಶೌರೇ .. 19..

ತ್ವಮುಚ್ಚೈಃಶ್ರವಾ ವಾಜಿನಾಂ ವಾರಣಾನಾಂ
ತ್ವಮೈರಾವತಸ್ತ್ವಂ ಗವಾಂ ಕಾಮಧೇನುಃ .
ತ್ವಮಂಭೋಧಿಜನ್ಮಾಸಿ ರತ್ನಂ ಮಣೀನಾಂ
ತ್ವಮೋಂಕಾರನಾಮಾಸಿ ಮಂತ್ರೋ ಮನೂನಾಂ .. 20..

ಶ್ರಿಯಾ ಸಂವಿದಾ ವಾ ಬಲೇನಾಪಿ ಶಕ್ತ್ಯಾ
ರುಚಾ ವಾಪಿಯುಕ್ತಂ ಪರಂ ವಸ್ತು ಯದ್ಯತ್ .

ತದೇತತ್ ಸಮಸ್ತಂ ಪುರಾಣಪ್ರವೀಣ
ತ್ವದೀಯಾಂಶಸಂಭೂತಮೇವಾಮನಂತಿ .. 21..

ಜ್ವಲತ್ಯಗ್ನಿರೂರ್ಧ್ವಂ ಮರುದ್ ವಾತಿ ದಿವ್ಯಂ
ತಪತ್ಯೇಷ ಭಾನುಃ ಸೃಜತ್ಯಭ್ರಮಂಭಃ .
ಭುಜಂಗಾಧಿರಾಜೋ ಭುವಂ ಚಾಪಿ ಧತ್ತೇ
ತವೈವ ಶ್ರಿಯೇತಿ ಶ್ರುತಿಃ ಪ್ರಾಹ ಶೌರೇ .. 22..

ರಮಾನಾಥ ಮಧ್ಯೇಹೃದಂಭೋಜಮಧ್ಯೇ
ಸದಾ ಸನ್ನಿವಿಷ್ಟಂ ಭವಂತಂ ಸ್ಮರಂತಃ .

ಅಪಾರಂ ಸಮುತ್ತೀರ್ಯ ಸಂಸಾರವಾರ್ಧಿಂ
ಪರಂ ತತ್ಪದಂ ತೇ ಭಜಂತೇ ಹಿ ಸಂತಃ .. 23..
ಸಲಕ್ಷ್ಮೀಕಮಂಭೋಧಿಮಧ್ಯಾಧಿವಾಸಂ
ಸಮುಲ್ಲಾಸಿಕಲ್ಹಾರಮಾಲಾಭಿರಾಮಂ .

ಘನಶ್ಯಾಮವರ್ಣಂ ಕದಾಚಿದ್ ಭವಂತಂ
ಪರಂ ಭಾವಯಂತೋ ಭವಂತೀಹ ಧನ್ಯಾಃ .. 24..
ಭವಾನ್ ಶಂಖಚಕ್ರೇ ದಧದ್ ಭಾನುಚಕ್ರೇ
ಸರೋಜಾಕ್ಷ ಸಂವೀಕ್ಷ್ಯತೇ ಯೇನ ಸಾಕ್ಷೀ .

ಸ ನಿರ್ಧೂತಪಾಪಸ್ತಥಾ ಚಾಕಶೀತಿ
ಪ್ರಕೃಷ್ಟೋಽನಿಕೃಷ್ಟೋ ಯಥಾ ಭಾನುಕಾಂತಃ .. 25..
ಯದಾ ಚಿಂತ್ಯಸೇ ಯೈರ್ಹರೇ ಚಂದ್ರಬಿಂಬೇ
ಸುವಾಭಿಃ ಪ್ರಭಾಭಿಃ ಪ್ರಪಂಚಂ ನಿಷಿಂಚನ್ .

ತದಾ ತ್ವಂ ಪುರಸ್ತಾನ್ಮನಸ್ತಾಪಮಾಲಾ-
ಮಶೇವಾಮಮೀಷಾಂ ಧುನೀಷೇ ನಿಮೇಷಾತ್ .. 26..

ವರಂ ಪುಸ್ತಕಂ ಚಾಭಯಂ ಹಸ್ತಪದ್ಮೇ-
ರ್ವಹನ್ನಕ್ಷಮಾಲಾಮಪಿ ಸ್ಫಾಟಿಕೀಂ ತ್ವಂ .

ಸುಧಾನಾಥ ಸಂಭಾವ್ಯಸೇ ಯೇನ ಶುಭ್ರಃ
ಸ ಕರ್ತಾ ಭವೇದಾಶು ಕಾವ್ಯಾವಲೀನಾಂ .. 27..

ಮುಹುರ್ವಲ್ಲವೀನಾಂ ಗಣಂಮೋಹಯಂತಂ
ಪ್ರಲಂಬಾಲಕಾಂತಂ ಕದಂಬಾಧಿರೂಢಂ .

ನಿಧತ್ತೇ ಯದಾ ಕೃಷ್ಣ ಚಿತ್ತೇ ಸ್ಥಿತಂ ತ್ವಾಂ
ತದಾ ಕಾಮಿನೀನಾಂ ಭವೇದೇವ ಕಾಮಃ .. 28..
ಮಹಾನೀಲಗೋತ್ರಪ್ರಭಾಮಿತ್ರಗಾತ್ರಂ
ಮಹಾಚಿತ್ರಮಾಯೂರಪಿಂಛಾವತಂಸಂ .

ಮಹಾನಂದಗೋವೃಂದಮಧ್ಯಸ್ಥಿತಂ ತ್ವಾಂ
ಮಹಾಂತಃ ಸ್ಮರಂತೋ ಮಹೀಪಾ ಭವಂತಿ .. 29..

ಸಮಾಕ್ರಮ್ಯ ಪಾದೇನ ದುಷ್ಟಂ ಭುಜಂಗಂ
ಸಮಾಲಂಬ್ಯ ಹಸ್ತೇನ ಪುಚ್ಛಂ ತದೀಯಂ .

ಸಲೀಲಂ ಫಣಾಮಂಡಲೇ ತಸ್ಯ ನೃತ್ಯನ್
ಸಮಾಧೀಯಸೇ ಸಾಧುಚಿತ್ತೇ ವಿಷಾರ್ತೇ .. 30..

ಸಮುದ್ಧೃತ್ಯ ಗೋವರ್ಧನಂ ಛತ್ರರೂಪಂ
ಸಮಸ್ತಾನಿ ಭೂತಾನಿ ಭೀತಾನಿ ವರ್ಷಾತ್ .

ಅವಂತಂ ಭವಂತಂ ಸಕೃಚ್ಚಿಂತಯಂತೋ
ದುರಂತಾನನಂತಾಪದಬ್ಧೀಂಸ್ತರಂತಿ .. 31..

ಪವಿತ್ರಂ ವಿಚಿತ್ರಂ ತ್ವದೀಯಂ ಚರಿತ್ರಂ
ಸಮಾಕರ್ಣ್ಯ ಕರ್ಣಾಮೃತಂ ಪೂರ್ಣಕಾಮಾಃ .
ಗಲತ್ತೋಯನೇತ್ರಾಃ ಸ್ಫುರದ್ರೋಮಗಾತ್ರಾಃ
ಪ್ರಹರ್ಷಪ್ರಕರ್ಷಪ್ರವಾಹಂ ಪ್ರಯಾಂತಿ .. 32..

ಕೃತೀ ಜೀರ್ಣಚೇಲಃ ಕುಚೇಲಃ ಕೃಶಸ್ತ್ವಾಂ
ಪ್ರಪೇದೇ ಯದಾ ದೇವಭಾವಾನಭಿಜ್ಞಃ .
ಸಮಸ್ತಾನಿ ಭಾಗ್ಯಾನಿ ತಸ್ಮೈ ತದಾನೀ-
ಮದಾಸ್ತ್ವಂ ದುರಾಪಾನಿ ತತ್ತಾದೃಶಾನಿ .. 33..

ಹರೇ ಕೃಷ್ಣ ಕೃಷ್ಣೇತಿ ಕೃಷ್ಣಾಂ ವದಂತೀ-
ಮರಕ್ಷಃ ಸಮಕ್ಷಂ ರಿಪೂಣಾಂ ಸಭಾಯಾಂ .

ಅರಣ್ಯೇ ಶರಣ್ಯೋಽಭವಃ ಪಾಂಡವಾನಾಂ
ಸರಸ್ಯಾಂ ಗಜಸ್ಯಾಪಿ ಜೀವಾತುರಾಸೀಃ .. 34..

